
				এই পাতাটির মুদ্রণ সংশোধন করা প্রয়োজন। 
ছায়াদর্শন ।  ̈ ‰8ት
qSLAMLASLLASAAAAAAAqMAAMAASAALMMAAA LAAAAALLAA AHMS SLSASAAASES SSkLSSLL LLLL LLLLLLLA LLLSLSALALLLL LEL L LLLLLLLLS LSLS LLL LLLLLLLLS eMSe AALA AAA MMAASS SLALA AeAS ALAeLLSLLLLLLLL L LLLLLL AMLS SLLLL AALLLLLSLLLeLLLLLLLL LALLAALLLLLLL LL LLLLLLLLSEEA AALLL
চারিটি কুকুর, মাঝে মাঝে, প্ৰভুভক্তির পরিচয় দেওয়ার উদ্দেশ্যে, ঘুমন্ত চক্ষে, প্রহরীর মত শব্দ করিতেছে। কিন্তু সেই শব্দ কোথাও মানুষের কানে পশিতেছে, এমন ৰোধ হয় না। এইরূপ অচিত্তচিন্তিত অদ্ভুত সময়ে, ১৮৬৭ খৃষ্টাব্দের ২৬শে আগষ্ট, ইংলণ্ডের অন্তর্গত হাল নগরের উপকণ্ঠবাহিনী একটি ক্ষুদ্র স্রোতস্বিনীর উপরিস্থিত অতি সঙ্কীর্ণ অথচ সুরম্য সেতুর উপরে একটি যুবক ও যুবতী দণ্ডায়মান।
যুবকের নাম, ( R. D'Onston ) আর ডনষ্টন; যুবতীর নাম ( Louise ) লুইসী। যুবক ও যুবতী, উভয়েই কিছুক্ষণ সেতুর অদূর-শোভিতা একটি বৃক্ষবাটিকায় পাদ-চারে পরিভ্রমণ করিয়া, এইক্ষণ উহার মধ্যস্থলে আসিয়া দাড়াইয়া রহিয়াছে। ডনষ্টন এবং লুইসী উভয়েই সুশিক্ষিত এবং সুন্দরমূৰ্ত্তি । ডনষ্টন সংসারের সম্পদ ও মৰ্যাদায় একটুকু বড় ; লুইসী। সে অংশে কিঞ্চিৎ খাট হইলেও, প্ৰকৃতির অপ্রতিম সৌন্দৰ্য্যসম্পদে দেবকীন্যার মত। ঐ যে সেতুর একপ্রান্তে, প্রান্তপরিরক্ষক রেলিঙের উপরে বামাঙ্গ হেলাইয়া লুইসী দাঁড়াইয়া, আছে, তাহাতে বোধ হইতেছে যেন স্বৰ্গনিবাসের একটি সুন্দরী দেব-ললনা, কোন মনুষ্যযুবাকে কৃতাৰ্থ করিবার জন্য, পৃথিবীতে অবতীর্ণ হইয়াছেন। আকাশে শরতের চন্দ্ৰ ফুল্লাজ্যোৎস্নায় ঢল ঢল, এবং সেই জ্যোৎস্নারাশি গায়ে মাখিয়া লুইসীও আজি আপনার অতুল রূপের অপূর্ব জ্যোৎস্নায় ঢল ঢল। কিন্তু তথাপি লুইসীর মুখখানি এইক্ষণ অনারত ও অনিবৃত্ত নয়নজলে

